
Summary

Technical education has a special place in the education strategy implemented by Great Leader Heydar
Aliyev. Scientific and technical progress, which is a necessary condition for the socio-economic
development of the country, also depends to a large extent on the level of technical education. Our visionary
leader gave great importance to the mentioned field in both periods of his leadership in Azerbaijan and
determined the development coordinators.

The results of Heydar Aliyev's technical education strategy began to show during his time and still have a
significant impact on the development of Azerbaijan.

Xülasə

Ulu Öndər Heydər Əliyevin həyata keçirdiyi təhsil strategiyasında  texniki təhsilin xüsusi yeri vardır.
Olkənin sosial-iqtisadi inkişafının zəruri şərti olan elmi-texniki tərəqqi həm də, xeyli dərəcədə texniki
təhsilin səviyyəsindən asılıdır. Uzaqgörən liderimiz Azərbaycana rəhbərlik etdiyi hər iki dövrdə qeyd olunan
sahəyə böyük önəm vermiş, inkişafın koordinantlarını müəyyənləşdirmişdir.

Heydər Əliyevin texniki təhsil strategiyasının nəticələri hələ onun dövründə özünü göstərməyə başlamış
və bu gün də Azərbaycanın inkişafına əhəmiyyətli təsirini göstərməkdədir. Məhz bu strategiya nəticəsində
gənc nəsil keyfiyyətli texniki təhsil almaq imkanı əldə etdi ki, bu da innovasiyaların artmasına, startapların
inkişafına və texnologiya sektoruna investisiyaların cəlb edilməsinə öz töhfəsini verməkdədir.

Açar sözlər: Heydər Əliyev, təhsil, texniki təhsil, strategiya, elmi texniki tərəqqi, innovasiya

СТРАТЕГИЯ ТЕХНИЧЕСКОГО ОБРАЗОВАНИЯ
ВЕЛИКОГО ЛИДЕРА ГЕЙДАРА АЛИЕВА

Г.Б. Гусейнов
Аннотация

Техническое образование занимает особое место в образовательной стратегии, осуществляемой
Великим Лидером Гейдаром Алиевым. Научно-технический прогресс, являющийся необходимым ус-
ловием социально-экономического развития страны, также в значительной степени зависит от уровня
технического образования. Наш дальновидный лидер в оба периода своего руководства Азербайджа-
ном придавал большое значение указанной сфере и определял координаторов развития.

Результаты стратегии технического образования Гейдара Алиева начали проявляться еще при нем
и до сих пор оказывают значительное влияние на развитие Азербайджана.

Ключевые слова: Гейдар Алиев, образование, техническое образование, стратегия, научно-техни-
ческий прогресс, инновации

Giriş.Dövlətlərin ərazi və iqtisadi imkanlarından asılı olmayaraq, onların hərtərəfli inkişafını
təmin edən əsas amillərdən biri məhz lider amilidir. Tarixi inkişaf proseslərinin mürəkkəbliyi və

ziddiyyətliliyi içərisində qanunauyğunluqları müəyyənləşdirməyi bacaran,  bu qanunauyğunluqlar-
dan xalqının mənafeyi üçün istifadə etməyə, baş verənləri düzgün qiymətləndirməyə qadir olan və
bu əsasda praqmaik siyasət həyata keçirə bilən lider, hadisələrin inkişafını praqnozlaşdıraraq ölkəsi-
ni, xalqını potensial risqlərdən qoruyur,  onun sosial-iqtisadi inkişafını xeyli dərəcədə sürətləndir-
məyə nail olur.

Məhz bu kontekstdən xalqımızın Ümummilli lideri Heydər Əliyevi XX əsrin ictimai-siyasi
fenomeni kimi artıq bütün dünya qəbul edir. Birmənalı demək olar ki, zəmanəmizin ən böyük
azərbaycanlısı olan Heydər Əliyev həm millətin, həm də bəşəriyyətin dahilik meyarlarına cavab
verən tarixi şəxsiyyətdir. Bəşəriyyət dahi dedikdə fenomenal şəxsi keyfiyyətlərlə ilə yanaşı, ictimai
maraqları şəxsi maraqlardan üstün tutan, yalnız öz xalqı üçün deyil, dünyanın, bəşəriyyətin rifahı
üçün görülən işlərin miqyasını əsas götürür.

Bu zaman xüsusilə qeyd etmək lazımdır ki, Azərbaycanımıza rəhbərliyin   ikinci dövründə əldə
edilən nailiyyətlərin özülü, güclü maddi-texniki bazası müəyyən dərəcədə məhz mahir siyasətimiz
tərəfindən birinci dövrdə yaradılmışdır. Onun Respublikaya rəhbərliyinin 1969-82-ci illəri əhatə
edən birinci dövründə 849 ümumtəhsil məktəbi, 131 min yerlik 992 yeni uşaq bağçası, soyuducu,
kondisioner zavodları  kimi  ittifaq əhəmiyyətli nəhənglər istifadəyə verilmişdi.

Ulu öndər ölkəmizin sürətlə tərəqqisi üçün müəyyənləşdirdiyi strategiyada  Azərbaycanda
texniki sahənin inkişafı ən önəmli hədəflərdən biri kimi götürülürdü ki, bunun da əsasında texniki
təhsil dayanırdı.

Ölkəmizdə Heydər Əliyevin rəhbərliyi ilə təhsilin keyfiyyətinin yüksəldilməsi və əhalinin bütün
təbəqələrinin texniki təhsilə çıxış imkanlarının genişləndirilməsi istiqamətində islahatlar aparıldı,
müasir texnoloji və əmək bazarının tələblərinə cavab verən yeni təhsil proqramları işlənib
hazırlanaraq  həyata keçirilməyə başlanıldı.

Ümummilli Lider informasiya texnologiyalarının inkişafına xüsusi diqqət yetirir, müasir
avadanlıqlarla təchiz edilmiş, tələbələrin İT sahəsində praktiki bacarıq və biliklərə yiyələnməsi üçün
xüsusi mərkəzlər və laboratoriyalar yaradırdı. Bu cür tədbirlər informasiya texnologiyaları
sahəsində ixtisaslı mütəxəssislərin hazırlanması  işinə töhfəlır  verirdi. Texniki təhsil hər bir
ölkənin inkişafının bünövrəsidir və Heydər Əliyevin həyata keçirdiyi strategiya Azərbaycanda
texniki sahənin inkişafı üçün möhkəm bünövrəyə çevrilirdi.

Heydər Əliyevin texniki təhsil və elm sahəsində strategiyasının nəticələri onun dövründə artıq
nəzərə çarpırdı və bu gün də Azərbaycanın inkişafına təsir göstərməkdə davam edir.

Ulu Öndər ölkəmizin tərəqqisini, təhsilin inkişafında, elmi-texniki tərəqqinin nailiyyətlərində
görərək M.Əzizbəyov adına Neft və Kimya institutunun 60 illik yubileyi şərəfinə təntənəli
yığıncaqda demişdir ki, siz tədris prosesini bundan sonra da təkmilləşdirməli, tələbələrin biliklərə
daha səmərəli yiyələnməsinə nail olmalı, daha yaxşı son nəticələr əldə etməyə çalışmalısınız ki,
institunuzun bütün məzunları elmi-texniki tərəqqinin bütün tələblərinə nəinki cavab versinlər, həm
də zəmanəmizdə elm və texnikanın dinamik inkişaf surətini nəzərə alaraq gələcəkdə müvəfəqiyyətlə
çalışa bilsinlər.

Azərbaycan Respublikası Konstitusiyasının təhsil hüququna dair normalarını konkretləşdirən
“Təhsil haqqında” Azərbaycan Respublikasının Qanununun təhsil anlayışının mahiyyətinin
aydınlaşdırılması üçün əhəmiyyəti aşağıdakı müddəalarla qiymətləndirilir:

Birincisi, təhsil-vətəndaşın, cəmiyyətin və dövlətin maraqlarını əks etdirən strateji əhəmiyyətli
prioritet fəaliyyət sahəsi hesab edilir:

İkincisi, təhsil-sistemləşdirilmiş bilik, bacarıq və vərdişlərin mənimsənilməsi prosesi və onun
nəticəsidir [3, s.2].

Sonralar isə H. Əliyev siyasətinin layiqli davamçısı, müasirliyi və milliyi özündə praqmatik
şəkildə birləşdirən Möhtərəm prezidentimiz İlham Əliyev prezidentlik fəaliyyətinin elə ilk
illərindən başlayaraq təhsilə mühüm önəm vermiş, texniki təhsilə xüsussən də milli təhlükəsizlik
mövqeyindən çıxış edərək onun hərbi istiqamətinə diqqəti artırmışdır.

19 iyun 2009-cu ildə möhtərəm  Prezidentimiz tərəfindən “Təhsil haqqında” Azərbaycan
Respublikasının qanunu qəbul edilmişdir.  Prezident  İ. Əliyev İqtisad Universitetinin yeni

korpusunun açılış mərasimindəki nitqində dövlətin təhsil siyasətinin strateji hədəflərini
göstərmişdir: “...tam əminəm ki, bizim gələcəyimiz təhsillə bağlıdır. Neft, qaz Tanrıdan verilən
böyük nemətdir, biz bundan uğurla və məharətlə istifadə edirik. Amma gec-tez bu təbii sərvətlər
tükənəcək və bilik, zəka, səviyyə isə ölkəmizin dayanıqlı inkişafını uzun illər bundan sonra təmin
edəcəkdir. Ən inkişaf etmiş ölkələrin təcrübəsindən görürük ki, ölkənin inkişafında ən aparıcı rol
oynayan neft-qaz deyil, bilikdir, elmi-texniki tərəqqidir, yeni texnologiyalardır”[2].

Yuxarıda qeyd olunanlar kontekstindən Universitetimizin uğurları danılmazdır. ADNA-nın
tərkibində fəaliyyət göstərən SMİİYİ-nin də fəaliyyətinin hüquqi əsasının yaradılmasının mühüm
hissəsi də məhz ulu Öndər Heydər Əliyevin Respubloikamıza rəhbərliyinin ikinci dövrünə təsadüf
edir. Belə ki, Azərbaycan Respublikası Nazirlər Kabinetinin “İqtisadiyyatın idarə edilməsinin
təkmilləşdirilməsi haqqında” 08 yanvar 1996-cı il 03 saylı qərarı, “1996-cı ilinin I yarısında ölkənin
iqtisadi yekunları və Azərbaycan Respublikası Nazirlər Kabinetinin qarşısında duran başlıca
vəzifələri haqqında” 2 iyul 1996-cı il tarixli Prezident Fərmanını və təhsil sisteminin
təkmilləşdirilməsi ilə əlaqədar Nazirlər Kabinetinin 15 oktyabr  1996-cı il tarixli 11/4 -312 saylı
məktubunun icrası məqsədi ilə institut Təhsil Nazirliyinin 07 noyabr 1996-cı il 573 saylı əmri ilə
Azərbaycan Dövlət Neft Akademiyasının (ADNA) tabeliyində fəaliyyət göstərir.

ADNA-nın 31 may 1999-cu il tarixli 01-40/7 saylı əmri ilə institutun adı dəyişdirilərək “Sənaye
Müəssisələri İşçilərinin İxtisasartırma və Yenidənhazırlama İnstitutu” (SMİİYİ) adlandırılmışdır.

SMİİYİ-nin son beş ildəki fəaliyyətinin nəticələri də ulu öndərin texniki təhsil strategiyasından
qaynaqlanır

Beləliklə Ulu Öndərin Təhsil konsepsiyasının tərkib hissəsi olan texniki təhsil strategiyasının
həyata keçirilməsi nəticəsində Azərbaycan texniki təhsil sahəsində böyük nailiyyətlərə imza
atmışdır. Onun liderliyi, strateji baxışı, təhsil və elm sahəsində davamlı səyləri sayəsində
Azərbaycan texnologiya sektorunun inkişafında nəzərəçarpacaq uğurlar əldə edə bilmiş və regionda
tanınmış innovasiya mərkəzinə çevrilmişdir.

